
Notat frå førelesinga 
Strategisk bruk av digitale medier
Etablerarnettverket Huldra, seminar i Balestrand, sundag 13. juni 2010
ved Arild Nybø, mediebruket.no.
Bakgrunn førelesar
Arild Nybø (42), frå Voss. Busett i Førde. Ca. tjue års variert bakgrunn frå media. Har arbeidd med internett sidan 1994. No sjølvstendig næringsdrivande i Mediebruket AS. Medlem i Mediekameratane. Driv nettstader for kundar, og driv kommunikasjonsrådgjeving. Brukar sosiale medier til eigenpromotering. (CV på Linkedin: http://no.linkedin.com/in/arnybo)
Det  digitale universet
 (
FAKTABOKS:
1 gigabyte 
= 1.000 megabytes 
1 exabyte 
= 1 milliard gigabytes 
5 exabyte 
= alle ord som nokon gong er sagt dersom dei hadde vore skrivne ned.
)I 2006 var datamengda på nettet 161 exabytes og tilsvarte ca. 3 millionar gonger alle bøkene som nokonsinne er skrivne. I 2011 er den venta å vere 1.800 exabytes = 1,8 zettabytes
I mars 2009 var over 25 milliardar nettsider  tilgjengelege på internett samstundes. 
Korleis kan du rekne med at dine nettsider blir oppdaga?
15. juni 2009 vart det overført 494 exabytes med data via internet = eller 494.000.000.000.000.000.000 bytes
Korleis skal din daglege informasjon bli høyrt og sett?
Innhald på nettsidene
· Bestem deg for kva du vil med nettsidene
· Hald deg strengt til det fokuset du har valt
· Gje verdi til den besøkande
· Ikkje flytt om på innhaldet etter at du har lagt det ut
· Tenk deg at du er kunden
· Kva oppgåve kjem kunden for å løyse?
· Er vegen fram til å løyse oppgåva enkel?
· Bruk Google Analytics til å sjå kva som virkar og ikkje virkar
· Gjer navigeringa enkel
· Det er ikkje eit mål for ein nettbutikk å ha mange sidevisningar og at brukaren er lenge på sida
· Målet må vere at flest mogleg av dei som kjem innom også kjøper eller bestiller
· Hald det du lovar eller la vere å love...
· Ikkje overless skjermbiletet
· Bruk lite tekst (folk les ikkje - dei skummar)
· Ha kontaktinfo lett tilgjengeleg
· Ikkje har for tunge element (t.d. store bilete)
· Ha alt det viktigaste i øvste del slik at brukar slepp å scrolle
· Ha kunden i tankane (ikkje deg sjølv)
· Tilby kundane å halde kontakt gjennom sosiale medier og nyheits-/tilbodsbrev
· Les korrektur…
· Unngå unødige designelement
· Vanskelege fargar
· T.d. raud skrift på blå bakgrunn
· Klokker (og anna «eye-candy»)
· Besøksteljar
· Sprett-opp-vindauge
· Rammer (frames)
· Tekst og anna som flyttar seg rundt på skjermen
· Keep it simple!
Korleis bli oppdaga (og likt) av Google
Les om søkemotoroptimalisering og annonsering i Facebook og Google:
· http://seoforum.no/
· http://www.synlighet.no/
· Viss ikkje nettsida di er synleg hos Google kan du legge inn lenka her: http://www.google.no/addurl/ 
Og er er ein katalog med ein del internettsider, der de bør registrere arbeidsplassane dykkar:
http://directory.google.com (eigentleg dmoz.org)
og den beste norske på dette må de også vere registrert på (klikk 'Tips oss om nettsted' nedst på den sida du vil oppførast på):
http://Startsiden.no (ABC Startsiden har ca 2,2 mill. unike brukarar i veka og ca. 800 000 unike brukarar pr. dag.)
Sosiale medier 
Sosiale medier er verktøy for samtalar mellom menneske på internett i form av tekst, bilete, lyd, video, spel…
Ulike former for sosiale medier
· Blogging – her kan du dele utfyllande kunnskap om fagfeltet ditt og fortelje om livet i bedrifta di, og du kan lenke til andre.
· Mikroblogging – del og motta korte men gjennomtenkte tankar og observasjonar innanfor fagfeltet ditt.
· Kommentarskriving – delta i ulike diskusjonsfora og del kunnskapen din og få tilbakemeldingar.
· Multimediedeling – del video, foto, lyd og få tilbakemeldingar hjå andre.
· Lenkedeling – del dine favorittbokmerke innan ditt fagområde med resten av verda.
· Utstillingsvindauge – gjer deg attraktiv og lett å kontakte ved å legge ut CV’en din, kontaktinfo og skrive kva du har utretta i jobbsamanheng (og om du har sprunge maraton).
T.d.: Facebook – YouTube - Origo.no – Flickr – Twitter – MySpace – Nettby – Spel – Blogg – Kommentarfelt
Dei mest aktuelle sosiale mediene
· Origo.no (med lokalsonene Kystpuls.no, Fjordaglimt.no og Sognatreff.no og 4.000 andre temasoner som du finn via søk og når innlegg dukkar opp på lokalsonene). Her kan du blogge, dele bilete, skrive innlegg på soner eller eigen profil, marknadsføre hendingar i kalenderen og bygge ein krets. Torget på NRK Sogn og Fjordane er mykje det same (men her er brukarane ofte anonyme, og det er mange usaklege kommentarar.)
· LinkedIn – legg ut CV’en, meld deg inn i relevante fagnettverk. Del det du publiserer i andre nettverk, t.d. blogg.
· Facebook – la kundane finne deg på Facebook, og del godbitar med dei og venene dine. Facebook er det desidert største sosiale samfunnet på nettet, med over 400 millionar brukarar. Eg er sjølv aktiv der, og har m.a. laga:
http://www.facebook.com/fjesboka.info  (norsk hjelpeside for Facebook)
og denne: http://fjesboka.info. 
Mest medlemer vart det på aksjonssida Barna først.
Og her er mi eiga profilside: arnybo, og sida for bedrifta mi: mediebruket.
· Twitter – mikroblogging. Finn autoritetar på ditt fagfelt, og bygg opp eit verdsomfemnande nettverk. Del faglege tips og erfaringar. Bruk gjerne engelsk, og følg andre før du prøver sjølv. Sjå: 10 enkle steg for nybegynnere på Twitter og Twitter forklart som et uformelt middagsselskap.
· Flickr.com – del bilete på verdas største fotodelingsteneste. Legg ut bilete og skriv tekst og stikkord på norsk og engelsk slik at dei bli funne. Vis kva du gjer på, kundebesøk, produkt osv. Mine bilete er her: http://flickr.com/arnybo.
· YouTube.com – Legg ut videosnuttar av det du tilbyr, og det du kan. Lag ein video per emne, kan gjerne vere kort, ikkje ha fleire tema i same video. Skriv gode og beskrivande tekstar på norsk og engelsk. Logg inn med Google/Gmail-konto.
· Blogger.com er Google si bloggeteneste. Få deg epostkonto på Gmail, bruk docs.google.com til å dele dokument og samarbeide.
· Digg.com, Del.icio.us og StumbleUpon - samle og del bokmerke med andre (peikarar til relevante nettstader innanfor eit fagområde).
· Her er 100 andre sosiale medier. Sjekk dei ut, og søk på emne eller personar du er interessert i.
· Og her er fleire argument for kvifor du bør lære deg sosiale medier. Vil du ha endå meir? Sjekk ut denne sida. 
Brukar du ikkje sosiale medier i 2010 så er du ikkje på internett…
Ein gjennomsnittleg person vert forsøkt påverka av 3000 annonsemeldingar/reklamar kvar  dag. Men berre  14 % stolar på annonser. 78 % stolar på tilrådingar frå andre forbrukarar.
· Vi som er vaksne i dag er ”digitale innvandrarar”.
· Morgondagens forbrukarar er dagens ”digitale innfødde”.
· Brukar 16 timar eller meir på nettet kvar veke.
· 96 % er med i eit sosiale nettverk på nettet.
· I snitt har dei 53 vener på nettet
· Dei bryr seg ikkje om annonsene – dei bryr seg om kva venene meiner.
Facebook har over 400 millionar brukarar. Halvparten loggar seg inn dagleg.  Den raskast veksande gruppa på Facebook er kvinner mellom 55 og 65 år. Snittbrukaren har 130 vener, brukar 55 minutt dagleg, blir fan av 4 sider i månaden, er medlem i 13 grupper, blir invitert til 3 tilskipingar kvar månad.
På Facebook vert 3,5 millionar tilskipingar oppretta kvar månad, 5 milliardar innhaldselement vert lasta opp kvar veke, lenkjer, webartiklar, blogginnlegg, notat, fotoalbum, videoklipp osv. Det blir lasta opp 3 milliardar bilete kvar månad. 70 % av brukarane er utanfor USA. I Norge er det 2.212.620 brukarar (Facebook sine tal).
Les tips om bruk av Facebook på http://fjesboka.info.
Fordelar med sosiale medier
· Gratis å bruke (men tek tid).
· Kan vere enklare enn anna marknadsføring.
· Ambassadørar hjelper til med å marknadsføre merkevara di gratis, ”word of mouth”.
· Om du er aktiv og tidleg ute byggjer du deg opp eit namn i fagmiljøet.
· Sosiale medier er her for å bli.
· Du kan følgje med på konkurrentane.
· Du får direkte tilbakemeldingar frå kundane.
· Kundane dine oppdagar at du er eit menneske – ikkje berre ei ”kjenslelaus bedrift”.
Eg har meldt meg inn i eit sosialt nettverk – kva no?
· Bruk eit par veker til å lytte / observere
· Bygg opp nettverket ditt.
· Søk aktivt etter folk du kjenner og folk du vil lytte til, og knytt dei til deg i krinsen din.
· Logg deg inn dagleg og sjekk aktiviteten. 
· Sjå korleis andre gjer det, kva som verkar bra og  kva som ikkje ser så bra ut.
· Svar når du får direkte spørsmål, eller når det elles er naturleg. 
· Gjer det lett å finne deg.
· Ha lenke til profilane dine i epost, på brev, visittkort, nettsidene osv.
· Lær meir. Google ”Sosiale medier”, ”Hvordan bruke sosiale medier” osv.
Val av sosiale medier
· Vel det eller dei sosiale mediene som høver di merkevare.
· Fyll ut profilen din så godt det let seg gjere utan å bli for privat.
· Rekruttering, marknadsføring og fagleg påfyll bør oftast skje i ulike sosiale medier (dvs. ikkje bruk same kanalen til alt). 
· ”Be the message” – oppfør deg slik som ønskjer at merkevara skal bli oppfatta.
· ”Keep it simple” – gjer det lett å forstå kva du tilbyr.
· Bruk Google for å finne bloggar og nettstader som handlar om ditt fagområde. Kikk på personane som står bak, og sjå kva dei er med i.
Blogging
· Ein blogg er ein nettstad, eller ein del av ein nettstad, der ein eller fleire forfattarar publiserer innhald.
· Bloggen skil seg frå nyheiter ved at forfattaren er synleg, gjerne brukar av eigne erfaringar, og følgjer debatten vidare.
· Det finst mange personlege bloggar, men mest populære er fagbloggar som moteblogg, matblogg, strikkeblogg, politisk blogg, forfattarblogg osv. osv.
· Bedrifter og organisasjonar som bloggar regelmessig får 55 % meir besøk på nettsidene sine.
· Det er over 200 millionar bloggar.
· Bruk andre sosiale medier til å marknadsføre bloggen.
«Reglar» for blogging
· Bloggarar brukar å vise til kjeldene sine ved å lenke til dei og bringe lesaren vidare.
· Blogginnlegg kan vere av ulik lengd, men bør halde seg til eitt tema.
· Eit godt blogginnlegg bør følgje vanlege dramaturgiske reglar:
· Først fange merksemd med tittel og ingress.
· Deretter svare fortløpande på alle spørsmål som tittel og ingress reiser.
Mytar om sosiale medier
· Å bruke virtuelle medier som salskanal betyr t.d. å kjøpe bannerannonser på Facebook.  FEIL!
· Sosiale medier er ein ”hype” som kjem til å gå over. FEIL!
· Blogging øydelegg ryktet til firmaet mitt. (Det er betre å leige eit profesjonelt reklamebyrå.) FEIL!
· Å bruke sosiale medier er ikkje skikkeleg arbeid. FEIL!
· Sosiale medier kan erstatte tradisjonelle nettverk. FEIL!
· Sosiale nettverk er for ungar og tenåringar. FEIL!
· Bruk av sosiale medier gjev ikkje målbare resultat. FEIL!
· Konkurrentane mine kan snappe opp idear gratis frå mine sosiale nettverk. Eg burde tatt betalt.  FEIL!

Bruk av  sosiale medier
· Observer og lær deg skikkane i dei ulike sosiale mediene.
· Gje konstruktiv og motivert ros så ofte du kan, også til heilt framande.
· Ver varsam med å gje negativ kritikk generelt, og gje aldri negativ kritikk til enkeltpersonar.
· Sei takk også for negativ kritikk.
· Ikkje bruk sosiale medier som reine annonser.
· Referer andre autoritetar oftare enn du refererer til deg sjølv. Legg alltid inn peikar til dei andre.
· Ver edru…
Facebook kan brukast til meir enn å fortelje om kva du åt til middag.
Bruk krysspromotering for å reklamere for innlegga i dei andre sosiale mediene og på nettsidene.
Ikkje bruk sosiale medier om du ikkje kan setje av litt tid kvar dag til overvaking og respondering, t.d. 10-15 minutt om morgonen og 20-30 minutt seinare på dag. Og ikkje skriv eit flammande innlegg om du ikkje har tid til å følgje debatten vidare.
Nokre gylne reglar for bruk av sosiale medier
· Lytt
· Responder
· Del og tilfør verdi
· Reager
· Skryt
· Ikkje spam
· Ver ekte og ikkje lyg
· Samarbeid
· «Don’t be evil»

Andre tips
For å finne ut kven som eig domener, kan de søke på domenenamn på Norid, og derette klikke dykk vidare: http://Norid.no (eller Whois.net)

